
UPA 2014/12 

Andreas Uldum 

 

 

2015-imi akileraarutitigut ilanngaatissat il.il. imatut angissusilerneqar-nissaannik 

Inat¬si¬sar¬¬tut aalajangiinissaannik siunnersuut:  

1. Inummut ilanngaat...................………………......kr. 48.000 (ukiumut)  

2. Ilanngaat aalajangersimasoq.....………………....kr. 10.000 (ukiumut)  

3. Aningaasarsiat B-t akileraaruteqaataasussaanngitsut..kr.   5.000 (ukiumut)  

4. Killilimmik akileraartussaatitaasut ilanngaataatkr.   1.000 (ukiumut)  

5. Kommuninut ataatsimut akileraarut……......................................6% 

(Aningaasaqarnermut Nunamullu Namminermut Naalakkersuisoq) 

(Siullermeernera) 

 

Demokraatini maluginiarparput Naalakkersuisut inassutigigaat, 2004-mi akileraarutitigut 

iluarsartuussisoqarmalli ilanngaatip atuuttup allanngortinnginnissaa. 

 

Maannakkut pissutsit tunngavigalugit Demokraatini inassuteqaat isumaqatigaarput, peqataanilli 

maluginiarparput Naalakkersuisut ilimasaarutigimmassuk akileraarutitigut 

iluarsartuussisoqarumaartoq ilanngaammut sunniuteqartussamik. Taamaattumik Naalakkersuisut 

aperisariaqarpakka maanngaaq oqaatigisinnaaneraat, akileraartarneq pillugu iluarsartuussinissap 

2015-mi atuutilereernissaa naatsorsuutigineraat?  

 

Demokraatini akileraarutitigut iluarsartuussinissaq isumaqatigaarput. Iluarsartuussinissamut 

arlalinnik eqqarsaateqarpugut aamma neriuppugut sapinngisamik siusinnerpaamik 

isumaqatigiinniarnernut peqataatinneqalerumaarluta. Isumaqarpugut nunatta pisariaqartikkaa 

akileraarutitigut iluarsartuussinissaq, amerlanerpaanit isumaqatigineqartoq tamannalu 

pisinnaavoq sapinngisamik siusinnerpaamik isumaqatigiinnialernikkut.  

 

Isumaqarpugut sulineq imminut akilersinnaanerusariaqartoq. Taamaattumik 

isumaqatigiinniarnissani angorusupparput, sulinermut ilanngaatip isumaqatigiissutiginissaa 

aamma isumaqatigiissutigisinnaavarput  akileraarutitigut ilusartuussineq tamakkiisumik atulerpat 

qanoq iliorluta akileraarutip annerpaamik 37 procentinngortinnissaa pissanersoq.  

 

Tamatuma saniatigut Demokraatini isumaqarpugut akileraarutitigut iluarsartuussinissamut 

atatillugu aamma inuutissarsiortut akileraartinneqartarnerat qissimittariaqaripput. Soorlu 

siusinnerusukkut tikkuareeripput, ingerlatseqatigiiffiit akileraarutaat nunanut allanut 

naleqqiullugu unammillersinnaanngilaq. Tamatuma sanitigut aamma akitsuutinik 

ujaarlertoqartuarpoq sullivimmik ingerlatsinissamut akorngutaasumik.  

 

Assersuutigalugu Aningaasaqarnermut Naalakkersuisup siunnersuutiginikuuaa entreprenør 

maskiinat qamuteralaallu akitsuuserneqassasut. Siunnersuulli taanna maannakkut 

peerneqarnikuuvoq, Demokraatinili pasitsaannikuuarput sinnersuut 

toqqorallaannarneqarnikuusoq ataatsimoortumik akileraarutitigut iluarsartuussinissaq tungaanut. 

Taamaassimappat tamanna akueriuminaalluinnassaaq.  

 

Taamatut oqaaseqarluta siunnersuut Aningaasaqarnermut Akileraartarnermullu Ataatsimiititamut 

innersuupparput.  

 

 

 


